
Prithvidhararajaputryashtakam

ப்ரு’த்²வீத⁴ரராஜபுத்ர்யஷ்டகம்

ஜ்ஞாத்வாபி தோ³ஷாந்விஷயேஷு ஶப்³த³ரஸாதி³மேஷ்வப்ரதிப³த்³த⁴தர்ஷம் ।
ஆகாரமாத்ராத்பரஹம்ஸரூபம் மாம் பாஹி ப்ரு’த்²வீத⁴ரராஜபுத்ரி ॥ 1॥
விவேகவைராக்³யஶமாதி³ஷட்கமுமுக்ஷுதாக³ந்த⁴லவாநபி⁴ஜ்ஞம் ।
நக்தந்தி³வம் ஸ்வோத³ரபூரணேச்சு²ம் மாம் பாஹி புத்²வீத⁴ரராஜபுத்ரி ॥ 2॥
காஷாயவஸ்த்ரேண கராத்தத³ண்ட³கமண்ட³லுப்⁴யாம் ஜபமாலயா ச ।
விப்⁴ராமயந்தம் க்³ரு’ஹிணாம் கத³ம்ப³ம் மாம் பாஹி ப்ரு’த்²வீத⁴ரராஜபுத்ரி ॥ 3॥
வேதா³ந்தவாக்யாநி முதோ⁴ச்சரந்தம் தத³ர்த²ஜாதம் ப³ஹு வர்ணயந்தம் ।
கதா³பி ந த்⁴யாதபராத்மதத்த்வம் மாம் பாஹி ப்ரு’த்²வீத⁴ரராஜபுத்ரி ॥ 4॥
ஸுவர்ணதந்தூஜ்ஜ்வலசேலகாமம் யாநேஷு மாநேஷு விவ்ரு’த்³த⁴ராக³ம் ।
அங்கீ³க்ரு’தாநேகஸுமித்ரஶத்ரும் மாம் பாஹி ப்ரு’த்²வீத⁴ரராஜபுத்ரி ॥ 5॥
போ⁴கா³அநேகா மநஸாப்யலப்⁴யா பூ⁴யாஸுரித்யந்வஹமீஹமாநம் ।
கு³ரூத்தமாராத⁴நதூ³ரசித்தம் மாம் பாஹி ப்ரு’த்²வீத⁴ரராஜபுத்ரி ॥ 6॥
குதோ யதேரஸ்ய ஶரீரமாநத⁴நாபி⁴மாந:ஸததம் து³ரந்த: ।
அஶேஷலோகைரிதி நிந்த்³யமாநம் மாம் பாஹி புத்²வீத⁴ரராஜபுத்ரி ॥ 7॥
நிவாரிதாஶேஷமஹாக⁴வ்ரு’ந்தை³ரவ்யாஜகாருண்யஸுதா⁴தரங்கை:³ ।
அபாங்க³பாதைரவலோகயந்தீ மாம் பாஹி பூரத்²வீத⁴ரராஜபுத்ரி ॥ 8॥
இத³ம் ஹி ப்ரு’த்²வீத⁴ரராஜபுத்ரீபாதா³ரவிந்தா³ர்பிதமாநஸேந ।
கர்மந்தி³நா நிர்மிதமஷ்டகம் ய: படே²த்ஸ பூ⁴யாத³கி²லேஷ்டகே³ஹம் ॥ 9॥
இதி ஶ‍்ரு’ங்கே³ரி ஶ்ரீஜக³த்³கு³ரு ஶ்ரீஸச்சிதா³நந்த³ஶிவாபி⁴நவந்ரு’ஸிம்ஹ-

பா⁴ரதீஸ்வாமிபி:⁴ விரசிதம் ஶ்ரீப்ரு’த்²வீத⁴ரராஜபுத்ர்யஷ்டகம் ஸம்பூர்ணம் ।

